
	1
	ՀՀ ֆինանսների նախարարություն
	17․08․2023 թ․

	
	
	N 01/2-3/15005-2023

	
	Նախագծով, մասնավորապես, առաջարկվում է նվազեցնել հսկիչ դրամարկղային մեքենայի կտրոնում ապրանքի ապրանքային դիրքը, աշխատանքի կամ ծառայության կոդը սխալ տպագրելու դեպքում կիրառվող պատասխանատվության միջոցը և գործող օրենսդրությամբ սահմանված՝ 200 հազար դրամի և տվյալ հարկ վճարողի բոլոր հսկիչ դրամարկղային մեքենաներով նախորդ եռամսյակի ընթացքում արձանագրված շրջանառության 0.5 տոկոսի գումարի չափով բայց ոչ ավել 10 մլն դրամը տուգանքի փոխարեն սահմանել նախազգուշացում, իսկ նախազգուշացումը կիրառելուց հետո մեկ տարվա ընթացքում կրկին կատարելու դեպքում՝ 10 հազար դրամի չափով տուգանք:
Վերոգրյալի կապակցությամբ, նախ, հայտնում ենք, որ հսկիչ դրամարկղային մեքենայի կտրոնում խնդրո առարկա տեղեկությունները նշելու պահանջի սահմանումը նպատակ ունի նվազեցնել ստվերային շրջանառությունների առկայության ռիսկերը, ինչպես նաև համապատասխան վերլուծական աշխատանքների համար ապահովել անհրաժեշտ տեղեկատվության ստացումը:
Մյուս կողմից, գտնում ենք, որ օրենսդրությամբ սահմանված որևէ պահանջ չկատարելու համար կիրառվող պատասխանատվության միջոցը մի կողմից պետք է լինի այնպիսին, որպեսզի նպաստի այդ պահանջի պահպանմանը, իսկ մյուս կողմից պետք է համարժեք լինի պետական մարմնի կողմից այդ պահանջի պահպանումն ապահովելու համար կատարվող վարչարարական ծախսերին:
Վերոգրյալի կապակցությամբ, հարկ է նկատել, որ առկա վարչարարական ռեսուրսների պայմաններում տնտեսավարող սուբյեկտների մեծ մասի մոտ մեկ տարվա ընթացքում գործնականում իրականացվում է հսկիչ դրամարկղային մեքենաների կիրառության ճշտության մեկ կամ առավելագույնը երկու ստուգում: Այս առումով, հայտնում ենք, որ տուգանքի չափերի՝ նախագծով ներկայացված առաջարկությունների ընդունման դեպքում բազմաթիվ տնտեսավարող սուբյեկտների կողմից խնդրո առարկա պահանջը գործնականում կարող է չպահպանվել, քանի որ բազմաթիվ տնտեսավարող սուբյեկտներ լրացուցիչ ջանքեր գործադրելու և այդ պահանջը պահպանելու փոխարեն կնախընտրեն նախազգուշացվել կամ 10 հազար դրամի չափով տուգանք վճարել: Արդյունքում, կիմաստազրկվի խնդրո առարկա գործիքի կիրառությունը, մասնավորապես, այդ գործիքի կիրառմամբ ստացված տեղեկությունների հիման վրա կատարված վերլուծությունները չեն համապատասխանի իրականությանը: Բացի այդ, ակնհայտ է, որ նախագծով առաջարկվող տուգանքների չափերը համարժեք չեն լինելու կատարվող վարչարարական ծախսերին:
Միաժամանակ, նույն խախտումը մեկ տարվա ընթացքում կրկին կատարելու հանգամանքով պայմանավորված տարբերակված պատասխանատվության չափ սահմանելու մոտեցումն, ընդհանուր առմամբ, ընդունելի չէ, քանի որ այն բարդացնում է վարչարարությունը և գործնականում բազմաթիվ հարցեր ու վեճեր է առաջացնում: Ավելին, հաշվի առնելով նման խնդիրների առկայությունը՝ վերջին շրջանում չեղարկվել են հսկիչ դրամարկղային մեքենաների կիրառության կանոնների խախտումը մեկ տարվա ընթացքում կրկին կատարելու դեպքերում պատասխանատվության տարբերակված մոտեցումներ կիրառելու մետեցումները:
Ամփոփելով վերոգրյալը՝ հայտնում ենք, որ խնդրո առարկա խախտումների համար գործող օրենսդրությամբ սահմանված տուգանքների չափերը նվազեցնելու, ինչպես նաև մեկ տարվա ընթացքում խախտումը կրկին կատարելու դեպքում տարբերակված մոտեցում կիրառելու՝ նախագծով ներկայացված առաջարկություններն ընդունելի չեն: Այս առումով, հայտնում ենք, որ մեր կարծիքով անկախ որոշակի ժամանակահատվածում խախտումը կրկին կատարելու հանգամանքից՝ պետք է տուգանքի նույն չափը կիրառվի, որը խնդրո առարկա դեպքում չպետք է պակաս լինի 50 հազար դրամից: Ընդ որում, գտնում ենք, որ առավել նպատակահարմար է, որպեսզի տուգանքի չափը տարբերակվի՝ կախված տնտեսավարող սուբյեկտների իրացման շրջանառությունների ծավալից, ինչպես սահմանված է գործող օրենսդրությամբ:
Միաժամանակ, հայտնում ենք, որ նախագծում անհրաժեշտ է կատարել մի շարք խմբագրական բնույթի շտկումներ և օգտագործվող ձևակերպումները համապատասխանեցնել ՀՀ հարկային օրենսգրքում կիրառված ձևակերպումներին:

	Չի ընդունվել։
ՀՀ փոխվարչապետի մոտ 24.07.2024թ. կայացած ՓՄՁ զարգացման խորհրդի նիստի արդյունքներով դիրքորոշումը փոխվել է և՝
ՊԵԿ-ի և Ֆինանսների նախարարությունը ընդունելի է համարել նախագզուշացում կիրառելու մոտեցումը, իսկ նույն խախտումը կրկնելու դեպքում 50,000 դրամ տուգանքի կիրառումը։ Աշխատանքային կարգով խմբագրվել է ՊԵԿ-ի կողմից տրամադրված առաջարկին համապատասխան և համաձայնեցվել է ՀՀ ֆինանսների նախարարության հետ։ 

	ՀՀ պետական եկամուտների կոմիտե
	28․11․2023 թ․

	
	
	01/3-4/46160-2023

	
	ՀԴՄ կտրոնի վրա ԱՏԳ ԱԱ համապատասխան ապրանքային դիրքի, աշխատանքի կամ ծառայության կոդի ներառումը նպատակ է ունեցել  ապահովել, մասնավորապես՝ մանրածախ ապրանքաշրջանառության ողջ շղթայի ամբողջականությունը, գործարքների պատշաճ փաստաթղթավորումը, ինչպես նաև կարևորվել է նշված ոլորտում մակրո և միկրո ճշգրիտ վերլուծական աշխատանքների իրականացմամբ, հետևաբար՝ ՀԴՄ կտրոնի վրա նշված տեղեկության մասով սխալ տվյալների նշումը կարող է խոչնդոտել ստվերային շրջանառություների վերհանմանն ու դրանց կրճատման ուղղությամբ տարվող աշխատանքներին: Գտնում ենք, որ առաջարկվող կարգավորումը, այն է՝ ՀԴՄ կտրոնում ապրանքային դիրքը, աշխատանքի կամ ծառայության կոդը սխալ տպագրելու համար «նախազգուշացում» պատասխանատվության միջոց կիրառելուց հետո` մեկ տարվա ընթացքում խախտումը կրկին կատարելու դեպքում տուգանքի նման ցածր սահմանաչափ առաջադրելը չի կարող ծառայել իր բուն նպատակին և չի նպաստի այդ մասով հարկ վճարողի վարքագծի փոփոխությանը, ավելին, կհանգեցնի հարկ վճարողների կողմից վերոնշյալ օրենսդրական պահանջի կատարման նկատմամբ ոչ պատասխանատու մոտեցման, ինչը կխաթարի ճշտգրիտ վերլուծական աշխատանքների իրականացումը:
Հաշվի առնելով վերոնշյալը՝ նախագծի ընդունումը պատասխանատվության միջոցների կիրառման առաջարկվող չափով համարում ենք ոչ նպատակահարմար։
	Չի ընդունվել։

	ՀՀ պետական եկամուտների կոմիտե
(ի լրումն դիրքորոշում)
	22․07․2024 թ․

	
	
	N 01/3-3/44288-2024

	
	ՀՀ պետական եկամուտների կոմիտեն քննարկել է փոխվարչապետ Տիգրան Խաչատրյանի նախագահությամբ սույն թվականի հունիսի 19-ին կայացած ՓՄՁ զարգացման խորհրդի նիստի արդյունքներով լրամշակված՝ «Հայաստանի Հանրապետության հարկային օրենսգրքում փոփոխություն կատարելու մասին» Հայաստանի Հանրապետության օրենքի նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։



	3
	ՀՀ արդարադատության նախարարություն
	23.01.2024 թ․
№/27.2/2502-2024

	
	1. Նախագծի 1-ին հոդվածով առաջարկվող կարգավորմամբ օգտագործվող «դեպքի» բառը անհրաժեշտ է փոխարինել «դեպքերի» բառով, հաշվի առնելով այն հանգամանքը, որ փոփոխվող հոդվածի 4-րդ և 4.1 մասերով նշված են մեկից ավելի պայմաններ (կամ կոնկրետացնել բացառություն նախատեսող դեպքը):		
2.  Միևնույն ժամանակ, հաշվի առնելով այն հանգամանքը, որ ՀՀ ֆինանսների նախարարությունը հանդիսանում է ոլորտային քաղաքականությունը մշակող մարմին՝ առաջարկում ենք ևս մեկ անգամ քննարկել ներկայացված դիտարկումները:
	1․Ընդունվել է: 
Խմբագրվել է առաջարկությանը համապատասխան:





2․ Ընդունվել է ի գիտություն։



	4
	ՀՀ արդարադատության նախարարություն
	16․09․ 2024թ

	
	
	N /01/27.2/36792-2024

	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀՀ հարկային օրենսգրքում լրացումներ և փոփոխություն կատարելու մասին» ՀՀ օրենքի նախագծի վերաբերյալ
«Հայաստանի Հանրապետության հարկային օրենսգրքում լրացումներ և փոփոխություն կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առարկություններ չունենք:
	Ընդունվել է։



